
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তা যদি না হয়



পৃথিবী বিশ্বস্ত হলে
আমিও লেখাব দাসখৎ।

অন্যথায়

'বিনা যুদ্ধে নাহি দিব সূচাগ্র মেদিনী'।

অথবা দেবোনা ছেড়ে
কোনো অধিকার।

বাড়ালে বন্ধুর হাত

হে পৃথিবী

আমিও লেখাব দাসখৎ।

তা যদি না হয়

সংগ্রামই সম্বল!









কোন্খানে দাঁড়াবে শাশ্বতী?



ধরো, যদি আজই হঠাৎ সে চলে আসে?

এইখানে, এই অন্ধকারে

এই লাজ-লজ্জাহীন

মনুষ্যত্বহীন এই বিধ্বস্ত সংসারে

যে এসে অনন্ত এই বেদনার কাল—

শেষ করে পৌঁছে দেবে আনন্দ প্রত্যুষে,

সে যদি হঠাৎ চলে আসে,

কোন্ আঙিনায় তাকে ডেকে নেবে তুমি
কোন্খানে দাঁড়াবে শাশ্বতী?

	        এই পাতাটি অন্য কোনো ভাষায় উপলব্ধ নয়।

